
ब्रीफ न्यूज

{12वीं में भौतिकी और 
रसायन में 3-3, गणित 
में सिर्फ 4 अंक; अब दूसरे 
प्रयास में पुलिस उपाधीक्षक 
बने गोयली गांव के बृजेश

...पढ़े पेज 2 पर

>अंदर विशेष

जूम न्यूज } जयपुर 

जयपुर एयरपोर्ट पर 55 करोड़ रुपए 
की लागत से नया स्टेट टर्मिनल 
बनेगा। मुख्यमंत्री भजनलाल शर्मा 
ने गुरुवार को जयपुर एयरपोर्ट के 
स्टेट हैंगर में नए स्टेट टर्मिनल भवन 
का भूमि पूजन किया। मुख्यमंत्री 
ने कहा- नए भवन में आधुनिक 
सुविधाओं के साथ राजस्थान की 
कला, संस्कृति और स्थापत्य की 
झलक दिखाई देगी। टर्मिनल भवन 
की बाहरी दीवारों और स्तंभों पर 
जोधपुर के सूरसागर सैंडस्टोन का 
इस्तेमाल किया जाएगा।

सीएम ने कहा- नए स्टेट 
टर्मिनल में झरोखे, मेहराब और 
छतरियां पारंपरिक राजस्थानी 
स्थापत्य कला को प्रदर्शित करेंगी। 

प्रधानमंत्री नरेंद्र मोदी का विजन 
विकास और विरासत को साथ लेकर 
चलने का है। इसी सोच के साथ 
प्रदेश में आधारभूत सुविधाओं का 
विकास किया जा रहा है। मुख्यमंत्री 
ने बताया- नए स्टेट टर्मिनल भवन 
के लिए राज्य सरकार ने 12,778 
वर्ग मीटर जमीन आवंटित की है। 
पूरे प्रोजेक्ट के लिए कुल बजट 55 
करोड़ रुपए स्वीकृत किया गया है।

परियोजना के पहले चरण में 
19.62 करोड़ रुपए की लागत से 
बिल्डिंग का निर्माण किया जाएगा। 
इसमें 2 वीआईपी लाउंज, ऑन-
बोर्ड हॉल, मीटिंग हॉल और 10 
रेस्ट रूम बनाए जाएंगे। इसके 
साथ ही ट्रैवलिंग केबिन और 
सिक्योरिटी रूम जैसी सुविधाएं 
भी विकसित होंगी। परियोजना के 

दूसरे चरण में हेलिकॉप्टर पार्किंग 
के लिए हैंगर और टारमैक का 
निर्माण किया जाएगा। इससे राज्य 
में हेलिकॉप्टर संचालन के लिए 
जरूरी आधारभूत ढांचा मजबूत 
होगा। मुख्यमंत्री भजनलाल शर्मा 
ने कहा- प्रदेश के आर्थिक और 
सामाजिक विकास में पर्यटन की 
महत्वपूर्ण भूमिका है। जयपुर से 
खाटूश्यामजी, सालासर बालाजी 
और मेहंदीपुर बालाजी जाने वाले 
श्रद्धालुओं को बेहतर आवागमन 
सुविधा उपलब्ध कराने की मांग 
लगातार उठती रही है। श्रद्धालुओं 
को ऐसी सुविधा मिलनी चाहिए कि 
वे एक ही दिन में दर्शन कर लौट 
सकें। आने वाले समय में इस 
दिशा में भी सुविधाओं का विकास 
किया जाएगा। 

जयपुर एयरपोर्ट पर 55 करोड़ से बनेगा नया स्टेट टर्मिनल: मुख्यमंत्री ने भूमि पूजन किया
10 हेलीपैड और 85 रेलवे स्टेशनों पर विकास कार्य
सीएम ने कहा- प्रदेश में 10 हेलीपैड के विकास कार्य किए जा रहे हैं। 
साथ ही 85 रेलवे स्टेशनों की मरम्मत हो रही है। देश के करीब एक 
चौथाई एक्सप्रेस-वे राजस्थान से गुजर रहे हैं। राज्य सरकार 9 नए 
ग्रीनफील्ड एक्सप्रेस-वे भी बना रही है। एयर और रेल कनेक्टिविटी को 
और मजबूत किया जाएगा। बाड़मेर और कोटा में हवाई सेवाएं बढ़ाने 
के प्रयास किए जा रहे हैं, जबकि जोधपुर और किशनगढ़ में हवाई 
संपर्क का विस्तार हो रहा है। उदयपुर एयरपोर्ट के विस्तार के लिए 145 
एकड़ जमीन दी गई है।
देश-दुनिया में बनेगी स्टेट टर्मिनल भवन की पहचान
मुख्यमंत्री ने कहा- राजस्थान के किले, महल, हवेलियां और 
ऐतिहासिक स्थापत्य दुनिया में अपनी अलग पहचान रखते हैं। यहां 
आने वाले पर्यटक प्रदेश की विरासत का आनंद लें और लौटकर 
दुनिया में राजस्थान की प्रशंसा करें। नए स्टेट टर्मिनल भवन की 
पहचान भी देश-दुनिया में बनेगी। उन्होंने कहा- सरकार परिवहन 
सुविधाओं के विस्तार के साथ पर्यटन को बढ़ावा देने के लिए लगातार 
काम कर रही है।

िवचार किया जाना चाहिए।

की रही है। की जानकारी सामने आई थी।

घर में घुसकर परिवार पर हमला, 
महिलाओं की लज्जा भंग

जूम न्यूज } आऊ

भोजासर थाना क्षेत्र के नोखड़ा भाटियान गांव में घर में घुसकर एक 
परिवार पर हमला करने और महिलाओं से अभद्रता का मामला 
सामने आया है। परिवादी ने गांव के ही 16 लोगों पर एकराय होकर 
घर में घुसने, परिवार के सदस्यों से मारपीट करने, महिलाओं के 
कपड़े फाड़ने और उनके गहने तोड़ने का आरोप लगाया है। रिपोर्ट 
में पिस्टल से फायर करने और रायफल दिखाकर परिवार को डराने 
के साथ मोबाइल चोरी करने की बात भी कही गई है। पुलिस के 
अनुसार नोखड़ा भाटियान निवासी देवीसिह (55) पुत्र राजसिंह ने 
रिपोर्ट दी कि वह घर पर था। इसी दौरान सुमेरसिंह पुत्र मेहताबसिह, 
भीमसिंह, खींवसिह, भंवरसिंह, मूलसिंह, रमेशसिंह, रणजीतसिह 
सहित 16 लोग घर में घुस आए और परिवार के सदस्यों से 
मारपीट शुरू कर दी। आरोपियों ने उसकी पत्नी सरोज कंवर, अन्य 
महिलाओं और बच्चों के साथ भी मारपीट की। महिलाओं के लज्जा 
भंग और अश्लील भाषा का इस्तेमाल करने का आरोप है। इस 
दौरान हाथों की चूड़ियां तोड़ने के साथ गले से कंठी और मंगलसूत्र 
भी तोड़ दिए। परिवादी के अनुसार बीच-बचाव करने आए लोगों 
ने हस्तक्षेप कर परिवार को आरोपियों से छुड़ाया।

राष्ट्रीय सॉफ्टबॉल प्रतियोगिता के  
लिए प्रशिक्षण शिविर शुरू

जूम न य्ूज } बिराई

राजकीय उच्च माध्यमिक विद्यालय बिराई में 70वीं राष्ट्रीय स्तरीय 
सॉफ्टबॉल प्रतियोगिता के लिए 12 से 15 नवंबर तक पूर्व प्रशिक्षण 
शिविर आयोजित किया जा रहा है। शारीरिक शिक्षक बिरमाराम 
माली ने बताया कि राजस्थान के 41 जिलों से चयनित 32 
खिलाड़ी शिविर में प्रशिक्षण प्राप्त कर रहे हैं। 16 नवंबर 2026 
को राजस्थान की छात्र एवं छात्रा टीमें राष्ट्रीय स्कूली सॉफ्टबॉल 
प्रतियोगिता में भाग लेने के लिए चंडीगढ़ रवाना होंगी। शिविर में 
खेल विशेषज्ञ रमेश वर्मा, पुखराज परिहार, आरती सेन, ममता 
जांगू, निर्मल कंवर, आर्यवीर सिह टाक और राममर्ति खिलाड़ियों 
को खेल की बारीकियों का प्रशिक्षण दे रहे हैं।

रात में भी दिया स्वच्छता का संदेश
जूम न्यूज } बिलाड़ा

स्वच्छता के प्रति समर्पण हो तो समय और परिस्थितियां भी बाधा 
नहीं बनतीं। इसी संकल्प के साथ स्वच्छता ब्रांड एंबेसेडर रतन 
सरगरा ने रात्रिकालीन स्वच्छता अभियान चलाकर सोजती गेट बस 
स्टैंड पर श्रमदान किया। उन्होंने एक घंटे तक सार्वजनिक स्थल 
की सफाई कर स्वच्छता का संदेश दिया। रात के समय सफाई 
करते रतन को देखकर लोगों ने उनके प्रयासों की सराहना की। रतन 
ने बताया कि प्रधानमंत्री नरेंद्र मोदी के स्वच्छता अभियान से प्रेरित 
होकर उन्होंने करीब 11 वर्ष पहले इस मुहिम की शुरुआत की थी।

ब्रीफ न्यूज

पहले प्रयास में सहकारिता निरीक्षक, दूसरे में राजस्थान पुलिस सेवा में चयन; सिरोही के गोयली गांव के बृजेश परमार ने असफलताओं को पीछे छोड़ लिखी कामयाबी की नई कहानी

12वीं में भौतिकी और रसायन में 3-3, गणित में सिर्फ 
4 अंक; अब दूसरे प्रयास में बने पुलिस उपाधीक्षक

जूम न य्ूज } सिरोही

बारहवीं की परीक्षा में भौतिक विज्ञान में महज 3 अंक, रसायन विज्ञान में भी 3 अंक और गणित में सिर्फ 4 अंक। इसके बाद स्नातक के प्रथम वर्ष में भी असफलता। परीक्षा कक्ष में आधे घंटे से अधिक बैठना मुश्किल और पढ़ाई 
से ऐसा मोहभंग कि किताबों से हमेशा के लिए नाता तोड़ने का मन बना लिया। ऐसे विद्यार्थी के बारे में शायद ही कोई कल्पना कर सकता था कि एक दिन वह राजस्थान की प्रतिष्ठित प्रशासनिक प्रतियोगी परीक्षा में लगातार दो बार 
सफलता हासिल करेगा और पुलिस उपाधीक्षक के पद तक पहुंचेगा। लेकिन सिरोही जिले के गोयली गांव के बृजेश परमार ने इसी असंभव लगने वाली कहानी को सच कर दिखाया है।

कभी पढ़ाई में मिली असफलताओं से निराश बृजेश ने पहले नृत्य की दुनिया में अपनी प्रतिभा साबित की। देश-विदेश के नामी नृत्य निर्देशकों के साथ काम किया और बॉलीवुड तक अपनी पहचान बनाई। फिर जिंदगी ने 
ऐसी करवट ली कि उन्होंने वर्षों बाद दोबारा किताबें उठाईं। इस बार न कोई भ्रम था और न लक्ष्य को लेकर कोई असमंजस। नतीजा यह रहा कि पहले ही प्रयास में राजस्थान राज्य एवं अधीनस्थ सेवाएं संयुक्त प्रतियोगी परीक्षा-
2023 उत्तीर्ण कर सहकारिता निरीक्षक के पद पर चयनित हुए। यहीं नहीं रुके। दूसरे प्रयास में वर्ष 2024 की परीक्षा में फिर सफलता हासिल की और इस बार राजस्थान पुलिस सेवा में चयन के साथ पुलिस उपाधीक्षक का पद 
प्राप्त किया। उनकी कहानी साबित करती है कि परीक्षा में मिले अंक किसी व्यक्ति की पूरी प्रतिभा और भविष्य का फैसला नहीं कर सकते।

कभी पढ़ाई छोड़ने 
का बना लिया था 
मन, फिर नृत्य 
की दुनिया में 

बनाई पहचान; 
कोरोना काल में 
बदली जिंदगी की 
दिशा और मेहनत 
से हासिल की बड़ी 

सफलता

प्रतिभा थी, लेकिन सही मार्गदर्शन नहीं मिला
बृजेश मूल रूप से सिरोही जिले के गोयली गांव के रहने वाले हैं। 
वर्ष 2011 से उनका परिवार कोटा में निवास कर रहा है। पिता केंद्रीय 

औद्योगिक सुरक्षा बल में सहायक उपनिरीक्षक हैं और माता गृहिणी 
हैं। पिता की नौकरी में देशभर में स्थानांतरण होते रहने के 

कारण बचपन में उन्हें परिवार के साथ अपेक्षाकृत 
कम समय बिताने का अवसर मिला। बृजेश 

बचपन से जिज्ञासु और रचनात्मक 
सोच वाले विद्यार्थी थे। उन्हें नई बातें 
जानना और सवाल पूछना पसंद था, 
लेकिन पढ़ाई के महत्वपूर्ण मोड़ पर 
सही मार्गदर्शन नहीं मिल पाया। उन्हें 
यह तक स्पष्ट नहीं था कि ग्यारहवीं 
कक्षा में अलग-अलग संकायों का 
चयन क्यों और कैसे किया जाता है। 
दूसरे विद्यार्थियों को देखकर उन्होंने 
भी विज्ञान संकाय में गणित विषय 
चुन लिया। यहीं से मुश्किलें शुरू हुईं। 
विषयों में रुचि और समझ विकसित 

नहीं हो पाई। पढ़ाई बोझ लगने लगी और 
आत्मविश्वास कमजोर पड़ता गया। बारहवीं 

की परीक्षा में भौतिक विज्ञान और रसायन 
विज्ञान में 3-3 तथा गणित में महज 4 अंक 

आए। वे परीक्षा में असफल हो गए। यह उनके 
जीवन का पहला बड़ा झटका था।

तीन साल लक्ष्य के नाम, कोचिंग में बने अव्वल विद्यार्थी
बृजेश ने इस बार अपनी पुरानी असफलताओं को कमजोरी बनाने के बजाय उनसे सीख ली। 
उन्होंने वर्ष 2022 से 2025 के बीच अपना अधिकांश समय अध्ययन को समर्पित कर दिया। 

अनावश्यक गतिविधियों और मेल-मिलाप से दूरी बनाई। नियमित अध्ययन, विषयों की समझ 
और निरंतर अभ्यास को अपनी तैयारी का आधार बनाया। जिस विद्यार्थी को कभी परीक्षा कक्ष 

में आधे घंटे बैठना मुश्किल लगता था, वही अब घंटों किताबों में डूबा रहने लगा। मेहनत का 
परिणाम यह हुआ कि वे कोचिंग में अपने बैच के अव्वल विद्यार्थी बन गए। इससे उनका खोया 
हुआ आत्मविश्वास लौटने लगा। अब उन्हें लगने लगा था कि कभी परीक्षा में असफल होना 
उनकी बौद्धिक क्षमता की सीमा नहीं थी। जरूरत सही दिशा और निरंतर परिश्रम की थी।

पहली सफलता सहकारिता निरीक्षक, दूसरी बार पुलिस उपाधीक्षक
लगातार मेहनत के बाद बृजेश ने राजस्थान राज्य एवं अधीनस्थ सेवाएं संयुक्त प्रतियोगी परीक्षा-2023 
में पहले ही प्रयास में सफलता हासिल की। इस चयन में उन्हें *सहकारिता निरीक्षक* का पद मिला। 
यह उपलब्धि उस युवक के लिए विशेष थी, जिसने कभी पढ़ाई छोड़ देने का निर्णय लगभग कर लिया 
था। लेकिन बृजेश का लक्ष्य इससे आगे था। उन्होंने तैयारी जारी रखी और वर्ष 2024 की अगली 
प्रतियोगी परीक्षा में भी सफलता हासिल की। इस बार उनका चयन *राजस्थान पुलिस सेवा में हुआ और 
पुलिस उपाधीक्षक का पद मिला। इस तरह एक समय बारहवीं में विज्ञान के प्रमुख विषयों में बेहद कम 
अंक लेकर असफल होने वाले बृजेश ने लगातार दो प्रयासों में सरकारी सेवा के दो महत्वपूर्ण पदों तक 
पहुंचने का सफर तय किया।

परीक्षा कक्ष में घुटन होती, आधे घंटे में खाली कॉपी छोड़ आते
बारहवीं में असफल होने के बाद बृजेश ने कला संकाय से पढ़ाई आगे बढ़ाई, लेकिन तब 
तक उनका पढ़ाई से भरोसा लगभग उठ चुका था। वे स्वयं को पढ़ाई के योग्य नहीं समझने 
लगे थे। स्नातक प्रथम वर्ष की परीक्षा के दौरान हालात ऐसे थे कि कई बार महज आधे घंटे में 
उत्तर पुस्तिका लगभग खाली छोड़कर परीक्षा कक्ष से बाहर आ जाते थे। उन्हें परीक्षा कक्ष में 
बेचैनी और घुटन महसूस होती थी। नतीजा यह हुआ कि वे स्नातक प्रथम वर्ष में भी असफल 
हो गए। लगातार असफलताओं ने उन्हें इस कदर निराश किया कि पढ़ाई हमेशा के लिए छोड़ने 
का मन बना लिया। इसी बीच एक शिक्षक ने उन्हें समझाया कि कम से कम स्नातक की डिग्री 
अवश्य पूरी करनी चाहिए। शिक्षक की सलाह ने उन्हें पढ़ाई से पूरी तरह नाता तोड़ने से रोक 
लिया। हालांकि, उस समय प्रशासनिक सेवा में जाने का कोई सपना उनकी आंखों में नहीं था।
किताबों से दूर हुए तो नृत्य में तलाश लिया अपना भविष्य
पढ़ाई में भल ेही बजेृश को निराशा मिली, लकेिन उनक ेभीतर की रचनात्मक प्रतिभा जीवित थी। 
बचपन से नतृ्य क ेप्रति गहरा लगाव था। उन्होंन ेइसी रुचि को अपनी पहचान बनान ेका जरिया चनुा 
और पशेेवर प्रशिक्षण क ेलिए दिल्ली पहुचं गए। दिल्ली में प्रसिद्ध नतृ्य प्रशिक्षक एश्ले लोबो की 
संस्था ‘द डासंवर्क्स’ स ेपशेवेर नतृ्य का प्रमाणपत्र पाठ्यक्रम परूा किया। यहा ंउन्होंन ेकटंेम्पररी, 
जजै, बलै ेऔर आधनुिक नतृ्य की विभिन्न शलैियों का प्रशिक्षण लिया। इस दौरान अमरेिका, जर्मनी, 
इटली, इजराइल और मकै्सिको सहित विभिन्न दशेों क ेनतृ्य निर्देशकों क ेसाथ काम करन ेऔर 
सीखने का अवसर मिला। प्रतिभा क ेबल पर उनका चयन ‘नवधारा इंडिया डासं थिएटर’ में हआु। 
इस संस्था स ेजुड़कर उन्होंन ेअतंरराष्ट्रीय स्तर पर काम करन ेवाली नतृ्य मडंली का अनभुव प्राप्त 
किया। बाद में प्रसिद्ध नतृ्यांगना एव ंकोरियोग्राफर शक्ति मोहन की टीम में भी जगह बनाई। यहा ंसे 
उन्हें बॉलीवडु, फिल्म कलाकारों और प्रतिष्ठित नतृ्य निर्देशकों क ेसाथ काम करन ेक ेअवसर मिल।े 
एक समय खुद को पढ़ाई क ेयोग्य नहीं समझन ेवाला यवुक अब कला की दनुिया में अपनी महेनत 
से पहचान बना चकुा था। नतृ्य न ेन कवेल उन्हें नई दिशा दी, बल्कि अपनी क्षमताओं पर विश्वास 
करना भी सिखाया।

लॉकडाउन में एक वीडियो ने 
फिर किताबों से जोड़ा रिश्ता
कोरोना महामारी के दौरान लगे 
लॉकडाउन ने बृजेश की जिदगी 
की दिशा बदल दी। नृत्य से जुड़ी 
गतिविधियां प्रभावित होने पर उन्हें 
घर लौटना पड़ा। इसी दौरान इंटरनेट 
पर वीडियो देखते हुए उनकी नजर 
भारतीय प्रशासनिक सेवा और राजस्थान 
प्रशासनिक सेवा के अधिकारियों की 
सफलता की कहानियों पर पड़ी। उन्होंने 
अधिकारियों की जिम म्ेदारियों, प्रशासनिक 
व्यवस्था और प्रतियोगी परीक्षाओं की 
तैयारी के बारे में जानना शुरू किया। 
धीरे-धीरे उस पढ़ाई में दोबारा रुचि 
जागने लगी, जिससे कभी वे पूरी तरह 
दूर हो चुके थे। इस बार उन्होंने किसी 
दूसरे को देखकर विषय या करियर नहीं 
चुना, बल्कि सोच-समझकर अपना 
लक्ष्य निर्धारित किया। *19 अप्रैल 
2022 को बृजेश ने राजस्थान राज्य एवं 
अधीनस्थ सेवाएं संयुक्त प्रतियोगी परीक्षा 
की तैयारी शुरू की।* यही तारीख उनके 
जीवन का निर्णायक मोड़ साबित हुई।

बृजेश परमार की कहानी केवल प्रतियोगी परीक्षा में चयन की कहानी नहीं है। यह गलत विषय चयन, मार्गदर्शन के अभाव, लगातार असफलताओं, आत्मविश्वास के टूटने और फिर स्वयं को नए सिरे से खड़ा करने की कहानी है। उनकी यात्रा 
में एक महत्वपूर्ण संदेश भी छिपा है। हर विद्यार्थी की प्रतिभा एक जैसी नहीं होती। किसी की रुचि विज्ञान में होती है, किसी की साहित्य में, तो किसी की कला में। एक परीक्षा में असफल होने का मतलब यह नहीं कि विद्यार्थी जीवन के हर क्षेत्र में 
असफल रहेगा। बृजेश ने पहले अपनी कला को पहचाना, उसमें सफलता हासिल की और फिर नए आत्मविश्वास के साथ पढ़ाई की दुनिया में लौटे। उन्होंने साबित किया कि जीवन में रास्ता बदलना हार नहीं है और नई शुरुआत करने के लिए 
कभी देर नहीं होती। बारहवीं में 3, 3 और 4 अंक पाने वाले बृजेश की कहानी आज उन हजारों युवाओं के लिए प्रेरणा है, जो किसी परीक्षा में असफल होने के बाद अपनी क्षमताओं पर संदेह करने लगते हैं। उनकी सफलता का सबसे बड़ा 
सबक यही है कि एक खराब परिणाम आपका अतीत हो सकता है, लेकिन उसे अपना भविष्य बनने देना या नहीं बनने देना आपके हाथ में है।

असफलता से हार नहीं, 
उससे सीखना ही जीत

कनाडा में IT कंपनी  
में करता है काम

जूम न य्ूज } जोधपुर

पिता को गिरफ्तारी से बचाने के लिए 
बेटे ने हजारों अदालती आदेशों का 
अध्ययन कर फर्जी जमानत आदेश 
तैयार किए और हाईकोर्ट की 
वेबसाइट पर अपलोड कर दिए। 
आरोपी कनाडा का आईटी कंपनी में 
नौकरी करता है। जोधपुर की कुड़ी 
भगतासनी थाना पुलिस दोनों को 
लुधियाना (पंजाब) से पकड़कर 
जोधपुर लाई और कोर्ट में पेश 
किया, जहां से दोनों को 19 नवंबर 
तक पुलिस रिमांड पर भेजा गया है। 
पूछताछ में सामने आया कि मनप्रीत 
सिंह अपने पिता कुलविंदर सिंह को 
गिरफ्तारी से बचाने के लिए कनाडा 
से आया था। उसने पब्लिक डोमेन 
पर मौजूद हजारों आदेशों की स्टडी 
की। दरअसल, 12, 15 और 26 

अक्टूबर 2026 को तीन कथित 
जमानत आदेशों का मामला सामने 
आया था। न्यायिक रिकॉर्ड की जांच 
में पता चला कि इन तारीखों पर 
संबंधित मामले कोर्ट में सूचीबद्ध 
नहीं थे और कोई आदेश भी पारित 
नहीं हुआ था। कोर्ट ने इन आदेशों 
को फर्जी बताया था। इसके बाद 
हाईकोर्ट के रजिस्ट्रार (न्यायिक) 
नरेंद्र कुमार ने जोधपुर के कुड़ी 
भगतासनी थाने में एफआईआर 
दर्ज कराई थी। मामले में SIT भी 
बनाई गई थी। कुड़ी थानाधिकारी 

ईश्वर चंद्र पारीक और SIT ने 
मामले की जांच की और 10 नवंबर 
को आरोपी पिता-पुत्र को पंजाब 
के लुधियाना से डिटेन कर लिया। 
इसके बाद दोनों को जोधपुर लाकर 
गिरफ्तार कर लिया।

आरोपी मनप्रीत ने पुलिस 
पूछताछ में बताया- वह साल 
2018 से कनाडा में रह रहा है। 
अभी अच्छे पैकेज पर आईटी कंपनी 
ऑक्सीजन फोरेंसिक में काम रहा 
है। उसने पिता कुलविंदर सिंह के 
फर्जी जमानत आदेश तैयार करने के 

लिए पहले पूरी विधिक प्रक्रिया की 
स्टडी की।  इसके साथ ही पब्लिक 
डेामेन में मौजूद पहले के हजारों 
आदेश डाउनलोड कर उनका 
अध्ययन किया और फर्जी आदेश 
तैयार किए। इसके बाद हाईकोर्ट की 
वेबसाइट की रिसर्च और उसकी 
प्रोसेस समझकर 12 अक्टूबर, 15 
अक्टूबर और 26 अक्टूबर को 
हाईकोर्ट की वेबसाइट पर फर्जी 
आदेश अपलोड कर दिए। उसने 
सूरतगढ़ अपर जिला एवं सेशन 
न्यायाधीश कोर्ट के सामने खुद के 
बनाए फर्जी आदेश भी पेश कर दिए 
थे। पुलिस सूत्रों के अनुसार, नवंबर 
2025 को कुलविंदर एनडीपीएस 
मामले में श्रीगंगानगर के राजियासर 
में पकड़ा गया था। इस मामले में 
उसे जमानत मिल गई थी। अब 
उसके बेटे ने 30 दिन की अंतरिम 
जमानत के फर्जी आदेश बनाए, 
जिसमें कुलविंदर की पत्नी की 
बीमारी का हवाला दिया गया।

हजारों ऑर्डर पढ़कर तैयार किए फर्जी जमानत आदेश: पिता को 
गिरफ्तारी से बचाने हाईकोर्ट की वेबसाइट पर अपलोड किए

जूम न्यूज } जोधपुर

दीपावली के बाद घर लौटने और 
छठ पूजा के लिए ट्रेनों में बढ़ती 
भीड़ को देखते हुए जोधपुर मंडल 
ने स्टेशनों पर यात्री सुविधाओं और 
भीड़ प्रबंधन की निगरानी तेज कर 
दी है। मंडल रेल प्रबंधक अनुराग 
त्रिपाठी ने राईकाबाग रेलवे स्टेशन 
का औचक निरीक्षण किया। उन्होंने 
प्लेटफॉर्म, प्रतीक्षालय, पेयजल, 
साफ-सफाई और पुरुष-महिला 
शौचालयों की व्यवस्थाएं देखीं। 
स्वच्छता बनाए रखने, शौचालयों 

की नियमित सफाई और यात्रियों 
को जरूरी सुविधाएं उपलब्ध 
कराने के निर्देश दिए। निरीक्षण के 
दौरान डीआरएम ने स्टेशन मास्टर 
पैनल रूम में पॉइंट्समैन से संवाद 
कर ट्रेन संचालन और परिचालन 
संबंधी चुनौतियों की जानकारी ली। 
उन्होंने कर्मचारियों को सतर्कता और 
आपसी समन्वय से काम करने 
को कहा। डीआरएम ने यात्रियों से 
भी बातचीत कर सुविधाओं का 
फीडबैक लिया और उनके सुझावों 
के आधार पर आवश्यक सुधार 
कराने के निर्देश दिए।

डीआरएम ने राईकाबाग 
स्टेशन की व्यवस्थाएं जांचीं 

जोधपुर। आचार्यप्रवर हीराचंद्र के 64वें दीक्षा दिवस पर 13 से 15 नवंबर 
तक तीन दिवसीय सामूहिक तेला तप आराधना होगी। आयोजन महेंद्र मुनि 
के सान्निध्य में होंगे। 15 नवंबर को कार्तिक शुक्ल षष्ठी पर दीक्षा दिवस 
मनाया जाएगा। हितैषी श्रावक संघ के अध्यक्ष नवर डागा ने बताया कि 
तीन दिवसीय आराधना में श्रद्धालु अपनी सामर्थ्य और श्रद्धा के अनुसार 
उपवास, तेला और एकासन सहित विभिन्न तपस्याएं करेंगे। 

तीन दिवसीय सामूहिक तेला तप आराधना आज से

महादेव मंदिर में चोरी का 13-
दिन बाद भी खुलासा नहीं: 
लोगों ने SP को सौंपा ज्ञापन

जूम न्यूज } जालोर

शहर के रेलवे स्टेशन रोड पर नहर के पास स्थित 
मंडलेश्वर महादेव मंदिर में हुई चोरी की वारदात 
का 13 दिन बाद भी खुलासा नहीं हुआ। जिसे 
लेकर श्रद्धालुओं और समाज के लोगों में रोष है। 
चोरी का खुलासा करने और आरोपियों को जल्द 
गिरफ्तार करने की मांग को लेकर मंदिर कमेटी 
और अन्य लोगों ने एसपी को ज्ञापन सौंपा। 31 
अक्टूबर की शाम करीब 5 बजे मंदिर के ताले टूटे 
हुए मिले थे। मंदिर के गर्भगृह में लोहे का सरिया 
पड़ा हुआ था। आशंका है कि चोरों ने सरिए की 
मदद से ताले तोड़कर मंदिर में प्रवेश किया और 
वहां रखी चांदी की सामग्री चुरा कर ले गए। चोर 
मंदिर से करीब 500 ग्राम चांदी का छत्र और चांदी 
का त्रिशूल लेकर गए। मंदिर में अन्य सामग्री भी 
अस्त-व्यस्त मिली थी। 70 से 80 हजार रुपए भी 
चोरी होने का अनुमान हैं। मंदिर कमेटी के लोगों ने 
बताया- घटना के दिन ही पुलिस को रिपोर्ट देकर 
कार्रवाई की मांग की गई थी, लेकिन अब तक चोरी 
का खुलासा नहीं हुआ है।

जूम न य्ूज } भीनमाल

भीनमाल-जुंजाणी मुख्य सड़क 
MDR-26 के स्वीकृत निर्माण कार्य में 
लगातार हो रही देरी से नाराज ग्रामीणों 
का आक्रोश अब सड़क पर उतर आया 
है। सड़क निर्माण कार्य तत्काल शुरू 
करवाने की मांग को लेकर ग्रामीणों ने 
भीनमाल-जुंजाणी मार्ग बंद कर दिया।

स्वामी दिव्य स्वरूप दास महाराज 
के नेतृत्व में ग्रामीणों ने धरना दिया। मार्ग 
बंद होने से सड़क के दोनों ओर वाहनों 
की लंबी कतारें लग गईं तथा आवागमन 
प्रभावित हो गया। ग्रामीणों का कहना 
है कि भीनमाल से जुंजाणी को जोड़ने 
वाला MDR-26 मार्ग क्षेत्र के अनेक 
गांवों के हजारों नागरिकों के लिए अत्यंत 
महत्वपूर्ण है। सड़क निर्माण के लिए 
वित्तीय स्वीकृति जारी होने तथा वन 
विभाग की अनापत्ति (NOC) सहित 

आवश्यक औपचारिकताएं पूर्ण होने के 
बावजूद सार्वजनिक निर्माण विभाग इस 
कार्य को शुरू नहीं कर रहा है। NOC 
जारी हुए चार माह से अधिक समय 
बीतने के बाद भी कार्य प्रारंभ नहीं होने 
से क्षेत्रवासियों में भारी निराशा एवं रोष 
व्याप्त है। 

ग्रामीणों के अनुसार वर्तमान सड़क 

मार्ग की खराब स्थिति एवं दूरी के कारण 
भीनमाल पहुंचने में लगभग 40 से 45 
मिनट का समय लगता है। सड़क का 
निर्माण एवं सुधार होने पर यही सफर 
लगभग 10 मिनट में पूरा हो सकता है। 
सड़क की बदहाल स्थिति से छात्रों, 
किसानों, व्यापारियों एवं नौकरीपेशा 
लोगों को प्रतिदिन परेशानी उठानी पड़ 

रही है। सबसे गंभीर समस्या चिकित्सा 
सुविधाओं को लेकर है। गर्भवती 
महिलाओं एवं आपातकालीन मरीजों को 
अस्पताल पहुंचाने में देरी होने से उनकी 
जान पर खतरा बना रहता है। दुर्घटना 
में घायल व्यक्तियों को भी समय पर 
उपचार नहीं मिल पाने की आशंका 
रहती है। ग्रामीणों ने मुख्यमंत्री से 
भीनमाल-जुंजाणी सड़क निर्माण में हो 
रही देरी की उच्च स्तरीय जांच करवाने, 
संबंधित विभागों से जवाब तलब करने 
तथा निर्माण कार्य तत्काल शुरू करवाने 
की मांग की है। ग्रामीणों का कहना है 
कि सभी आवश्यक स्वीकृतियां एवं 
प्रक्रियाएं पूर्ण होने के बावजूद सड़क 
निर्माण में देरी समझ से परे है। ग्रामीणों 
ने स्पष्ट किया कि सड़क निर्माण कार्य 
प्रारंभ करवाकर क्षेत्रवासियों को राहत 
दिलाना जनहित में अत्यंत आवश्यक 
है।

भीनमाल-जुंजाणी मार्ग पर ग्रामीणों ने लगाया जाम, 
सड़क का काम शुरू कराने की मांग, धरने पर बैठे लोग

युवक ने दुकान में किया सुसाइड: 
फंदे पर लटकी मिली बॉडी

जूम न्यूज }बाड़मेर

बाड़मेर में एक युवक ने किराना दुकान के अंदर फंदा लगाकर 
सुसाइड कर लिया। दुकान में युवक को लटका देखकर आसपास के 
लोगों ने उसे नीचे उतारा और परिजनों को सूचना दी। परिजन उसे 
तुरंत जिला हॉस्पिटल लेकर पहंुचे, जहां डॉक्टरों ने जांच के बाद मृत 
घोषित कर दिया। फिलहाल सुसाइड के कारणों का पता नहीं चल 
पाया है। घटना गुरुवार शाम करीब 6 बजे बाड़मेर शहर में शास्त्री 
नगर ओवरब्रिज के पास हुई। पुलिस के अनुसार, पुराना जाटावास 
निवासी अशोक सिंह पुत्र मोहनसिंह की शास्त्री नगर मोहल्ले में 
किराना दुकान है। गुरुवार शाम उसने दुकान के अंदर फंदा लगाकर 
सुसाइड कर लिया। आसपास के लोगों ने उसे दुकान में लटका देखा 
तो आनन-फानन में नीचे उतारा और जिला हॉस्पिटल लेकर पहुंचे। 
वहां डॉक्टरों ने उसे मृत घोषित कर दिया। कोतवाली थाना इंचार्ज 
मनोज कुमार ने बताया कि फिलहाल सुसाइड के कारणों का पता 
नहीं चल पाया है। परिजनों की रिपोर्ट के आधार पर शुक्रवार सुबह 
आगे की कार्रवाई की जाएगी। मृतक का शव जिला हॉस्पिटल की 
मॉर्च्युरी में रखवाया गया है। पुलिस मामले की जांच कर रही है।

दहेज में 5 लाख रुपए नहीं लाने 
पर विवाहिता को घर से निकाला 

जूम न्यूज }गिड़ा

दहेज की मांग को लेकर विवाहिता को वर्षों तक मानसिक व शारीरिक 
रूप से प्रताड़ित करने, मारपीट कर घर से निकालने व स्त्रीधन अपने 
पास रखने का मामला सामने आया है। चिड़िया निवासी विवाहिता की 
शिकायत पर न्यायालय के आदेश से गिड़ा थाना पुलिस ने पति सहित 
आठ जनों के खिलाफ मामला दर्ज किया है। पुलिस ने प्रकरण दर्ज 
कर जांच शुरू की। परिवादिया हीरो देवी पत्नी अचलाराम मेघवाल ने 
रिपोर्ट में बताया कि उसकी शादी करीब 13 वर्ष पूर्व हुई थी। उसके दो 
पुत्र हैं। शादी के बाद से ही ससुराल पक्ष के लोग दहेज की मांग को 
लेकर उसे मानसिक व शारीरिक रूप से प्रताड़ित करने लगे। इस दौरान 
उसके साथ कई बार मारपीट की। बताया कि 28 अगस्त को उसके 
साथ मारपीट की गई। इस दौरान ससुराल पक्ष के लोगों ने पांच लाख 
रुपए लाने की मांग करते हुए उसे घर से निकाल दिया।

8 ग्राम हेरोइन व मोटरसाइकिल 
सहित युवक पकड़ा, केस दर्ज

जूम न्यूज }श्रीगंगानगर

रामनगर पुलिस ने एक युवक को हेरोइन तस्करी के आरोप में पकड़ा 
है। यह कार्रवाई बुधवार देर शाम को ग्रीन पार्क के पास गश्त के 
दौरान की गई। आरोपी के खिलाफ एसआई दरिया सिंह की ओर 
से एनडीपीएस एक्ट के तहत मुकदमा दर्ज करवाया गया है। इसकी 
जांच एसएचओ सुमन परिहार कर रही हैं। उन्होंने आरोपी को गुरुवार 
दोपहर अदालत में पेशकर एक दिन के रिमांड पर लिया है। यह 
कार्रवाई डीएसटी कांस्टेबल अभीब खान की गोपनीय सूचना पर की 
गई। पुलिस के अनुसार हनुमानगढ़ के सुरेशिया व हाल रामनगर में 
डेफोडिल स्कूल के निकट निवासी 27 वर्षीय रमेश कुमार पुत्र राज 
कुमार को 8 ग्राम 4 मिलीग्राम हेरोइन और मोटरसाइकिल सहित पकड़ा 
है। आरोपी परिवार सहित करीब 8 वर्षों से रामनगर के इसी पते पर 
रह रहा है। वह स्वयं हेरोइन का नशा करने का आदी है। आरोपी ने 
कार्रवाई टीम को बताया कि वह अबोहर से हेरोइन खरीदकर लाता है।

ब्रीफ न्यूज

जूम न्यूज }बाड़मेर

नशा तस्करों को पकड़ने गई DST 
टीम पर बदमाशों ने दो राउंड 
फायरिंग कर दी। हाथ छर्रे लगने 
से कॉन्स्टेबल घायल हो गया। इस 
दौरान पुलिस के चंगुल से बचकर 
बदमाश हरियाणा नंबर की कार से 
फरार हो गए। बदमाशों को पकड़ने 
के लिए पुलिस ने नाकाबंदी करवाई, 
लेकिन तस्करों का कोई सुराग नहीं 
लगा। तलाश के लिए अलग-अलग 
टीमें बनाई हैं। घटना गुरुवार शाम 
करीब 5:45 बजे बाड़मेर के रीको 
थाना क्षेत्र में उतरलाई ओवरब्रिज के 
पास हुई।

रीको थानाधिकारी पदमाराम ने 
बताया - DST टीम को सूचना 

मिली थी कि नशा तस्कर अशोक 
लेघा उतरलाई ओवरब्रिज के पास 
नवीन गैरेज पर आया हुआ है। इस 

पर बदमाशों को पकड़ने के लिए 
DST कॉन्स्टेबल हरलाल और 
शंभूराम मौके पर पहुंचे। बदमाश 

गैरेज पर कार रिपेयर करवाने आए 
थे।

पुलिसकर्मियों को देखते ही 
साजटा निवासी करण ने उनके 
पैरों की तरफ फायरिंग कर दी। इस 
दौरान पुलिसकर्मियों ने बदमाशों 
को पकड़ने की कोशिश की। तभी 
बदमाश अशोक लेघा ने अपने साथी 
से बंदूक लेकर दोबारा फायरिंग 
कर दी। गोली के छर्रे कॉन्स्टेबल 
हरलाल के हाथ में बाजू की तरफ 
लगे, जिससे वह घायल हो गया।

थानाधिकारी पदमाराम ने बताया 
कि कॉन्स्टेबल के घायल होते ही 
दोनों आरोपी DST टीम के चंगुल 
से छूटकर हरियाणा नंबर की कार 
से फरार हो गए। घटना के तुरंत 
बाद पुलिस ने जिलेभर में नाकाबंदी 

करवाई, लेकिन फिलहाल बदमाशों 
का कोई सुराग नहीं लगा है। घायल 
कॉन्स्टेबल हरलाल को तत्काल 
बाड़मेर हॉस्पिटल पहुंचाया गया, 
जहां उसका इलाज चल रहा है। 
उसके हाथ में गोली के छर्रे लगने 
की बात सामने आई है। घटना की 
सूचना मिलने पर DSP बुद्धाराम 
विश्नोई और रीको थाना पुलिस मौके 
पर पहुंची। पुलिस ने घटनास्थल का 
मुआयना कर साक्ष्य जुटाए। FSL 
टीम ने भी मौके से सबूत एकत्र 
किए। वहीं, फरार आरोपियों की 
तलाश के लिए अलग-अलग टीमें 
बनाई गई हैं। थानाधिकारी पदमाराम 
के अनुसार, फायरिंग करने वाले 
दोनों आरोपी नशा तस्करी के 
मामलों में वांटेड हैं।

पुलिस पर फायरिंग, कॉन्स्टेबल के हाथ में लगे छर्रे:DST टीम 
के चंगुल से बचकर हरियाणा नंबर की कार से भागे नशा तस्कर

जूम न्यूज } उदयपुर। यूनियन बैंक ऑफ इंडिया ने बुधवार को अपना 108वां स्थापना दिवस हर्षोल्लास से मनाया। इस अवसर पर उदयपुर के अशोका ग्रीन गार्डन में बैंक के क्षेत्रीय कार्यालय की ओर से समारोह आयोजित किया गया। बैंक की स्थापना 11 नवंबर 1919 को हुई थी। समारोह में 
क्षेत्र प्रमुख धीरज शर्मा, क्षेत्रीय एश्योरेंस प्रमुख पारस नाथ मिश्रा सहित बैंक कर्मचारी, ग्राहक, पेंशनधारक और अन्य अतिथि मौजूद रहे। स्थापना दिवस पर बैंक कर्मचारियों ने देश की रक्षा में जुटे सैनिकों के सम्मान में राष्ट्रीय रक्षा कोष में 11.17 करोड़ रुपए का योगदान दिया। वहीं, सामाजिक 
उत्तरदायित्व गतिविधियों के लिए 13.72 करोड़ रुपए दिए। इस अवसर पर बैंक ने डिजिटल कॉर्पोरेट सैलरी अकाउंट, यूपीआई ग्लोबल, ऑनलाइन लॉकर, एम-पासबुक, डिजिटल ऋण, एनपीएस तत्काल और रिटेल इंटरनेट बैंकिंग सहित कई नई सेवाएं शुरू कीं। समारोह में बैंक की विरासत, 

ग्राहक सेवा, तकनीकी नवाचार और वित्तीय समावेशन के प्रति प्रतिबद्धता दोहराई गई।

यूनियन बैंक ने मनाया 108वां स्थापना दिवस, राष्ट्रीय रक्षा कोष में दिए 11.17 करोड़

जूम न्यूज }लालगढ़ जाटान

श्रीगंगानगर रोड पर लालगढ़ छावनी 
गेट नंबर 2 के पास हुए सड़क 
हादसे में मोटरसाइकिल सवार 
युवक की मौत हो गई। हादसे को 
लेकर पिकअप गाड़ी ड्राइवर के 
खिलाफ लापरवाही से गाड़ी चलाने 
के आरोप में केस दर्ज किया गया 
है। मृतक राजेश नायक (24) पुत्र 
महेंद्र नायक गांव सरदारपुरा जीवन 
का निवासी था। मृतक के बड़े भाई 
राकेश पुत्र महेंद्र ने लालगढ़ जाटान 
पुलिस थाने में पिकअप चालक के 
खिलाफ लापरवाही से वाहन चलाने 
के आरोप में केस दर्ज करवाया 
है। बीएनएस की धारा 281 और 
106(1) के तहत केस दर्ज 
करवाया है। जांच एएसआई बलवंत 

सिंह को सौंपी है। पुलिस के अनुसार 
सरदारपुरा जीवन निवासी राजेश 
नायक 10 नवंबर की रात करीब 8 
बजे श्रीगंगानगर से मोटरसाइकिल 
पर घर आ रहा था।उसके आगे 
चल रही पिकअप गाड़ी (आरजे-
53 जेए-2297) में सीमेंट के पोल 
भरे हुए थे, जो गाड़ी की बॉडी से 
करीब दो फीट बाहर निकले हुए थे। 
लालगढ़ जाटान में छावनी गेट नंबर 
2 से करीब 100 से 150 फीट पीछे 
लापरवाही से चलते हुए पिकअप 
चालक ने अचानक ब्रेक लगा दिए। 
इससे पीछे चल रही राजेश की 
मोटरसाइकिल पिकअप से टकरा 
गई। हादसे में राजेश गंभीर रूप से 
घायल हो गया। पिकअप चालक 
की सहायता से उसे ई-रिक्शा पर 
जनसेवा हॉस्पिटल ले जाया गया।

पिकअप के चालक ने ब्रेक लगाए 
पीछे बाइक भिड़ी, युवक की मौत

3 अस्पतालों में चोरी, सब 
जगहों पर एक ही चोर 
कैमरे में नजर आया

जूम न्यूज }नागौर

नागौर शहर में देर रात एक 
संदिग्ध चोर ने तीन अलग-
अलग निजी अस्पतालों को 
निशाना बनाते हुए मोबाइल 
चोरी की वारदातों को अंजाम 
दिया। आरोपी अस्पतालों में सो 
रहे नर्सिंग स्टाफ और मरीजों 
के मोबाइल फोन लेकर फरार 
हो गया। चोरी की अलग-अलग 
वारदातों के सीसीटीवी फुटेज भी 
सामने आए हैं, जिनमें संदिग्ध 
मोबाइल चोरी करते हुए नजर 
आ रहा है। जानकारी के अनुसार 
शहर के शिवम हॉस्पिटल, कृष्णा 
हॉस्पिटल और डिडेल हॉस्पिटल 
में मोबाइल चोरी हुए। बताया जा 
रहा है कि तीनों जगह वारदात को 
एक ही चोर ने अंजाम दिया है। 

जूम न्यूज }बीकानेर

नगर निगम के कचरा संग्रहण टिपरों 
की बेपरवाह रफ्तार शहरवासियों के 
लिए खतरा बनती जा रही है। इन 
टिपरों के कारण हादसों का ग्राफ 
लगातार बढ़ रहा है। ताजा मामला 
ब्रह्माकुमारी सर्किल स्थित हनुमान 
मंदिर के पास का है जहां गुरुवार 
सुबह कचरा संग्रहण करने वाले 
एक टिपर ने कार को टक्कर मार 
दी जिससे एक महिला घायल हो 
गई। प्रत्यक्षदर्शियों के अनुसार टिपर 
चालक नशे की हालत में था। सूचना 
पर पार्षद मनोज विश्नोई पहुंचे और 

चालक को बैठा कर निगम आयुक्त 
से संपर्क साधा। फोन रिसीव न 
होने पर उन्होंने उपायुक्त से बात 
कर रोष जताया। पार्षदों ने आरोप 
लगाया कि प्रभावशाली राजनीतिक 
संरक्षण के चलते कार्रवाई नहीं हो 
रही। जबकि टिपर वाहनों की चपेट 
में आने से पूर्व में बुजुर्ग केशव दत्त 
आचार्य अपनी जान गंवा चुके हैं 
और कई अन्य लोग गंभीर रूप 
से घायल हो चुके हैं। पहले भी 
एक टिपर चालक ने गलत दिशा 
में वाहन चलाकर मोटरसाइकिल 
सवार युवक को टक्कर मार दी 
थी, जिसे गंभीर हालत में पीबीएम 

अस्पताल ले जाया गया था। बिना 
नंबर, आरसी और ड्राइविंग लाइसेंस 
के दौड़ रहे इन वाहनों पर लगाम न 
कसना प्रशासनिक कार्यप्रणाली पर 
बड़े सवाल खड़े करता है।

सूत्रों से मिली जानकारी के 
अनुसार हादसों को लेकर लगातार 
बढ़ते विरोध और प्रशासनिक दबाव 
के बीच कचरा संग्रहण करने वाली 
कंपनी ने कुछ समय पूर्व ही लगभग 
80 कार्मिकों की छंटनी कर दी 
थी। हालांकि इसके बावजूद टिपर 
चालकों की लापरवाही और सड़क 
पर हो रहे हादसों पर पूरी तरह लगाम 
नहीं लग पाई है, जिससे आमजन में 

आक्रोश व्याप्त है। इसकी मुख्य दो 
वजह हैं। ज्यादातर टिपरों में ड्राइवर 
के साथ उनके छोटे बच्चे आगे बैठे 
रहते हैं। ड्राइवर का ध्यान उन बच्चों 
पर रहता है। दूसरा ज्यादातर ड्राइवर 
नशे के शौकीन है। तीसरा कारण 
ईवी गाड़ियां हैं जिनका पिकअप 
अचानक से बनता है। पूरा निगम 
प्रशासन भ्रष्ट है। कमिश्नर से लेकर 
सब अपनी जेबें भरने में लगे हैं। 
उल्टा-सीधा टेंडर कर जेबें भर रहे 
हैं। इनको कोई मतलब नहीं कि 
लोग मरें या जिएं। अब अति कर 
दी है। जल्दी ही अब इनको सबक 
सिखाना पड़ेगा। 

पीड़ित परिवार को न्याय के लिए 
आयुक्त को सौंपा ज्ञापन: गुरुवार 
को टिपर एक्सीडेंट में जान गंवाने 
वाले स्व. केशवदत्त आचार्य के 
परिजनों और स्थानीय पार्षदों का 
एक प्रतिनिधिमंडल न्याय की मांग 
को लेकर नगर निगम आयुक्त से 
मिला। पूर्व कैबिनेट मंत्री डॉ. बी डी 
कल्ला ने भी नगर निगम कमिश्नर 
से बात की। कल्ला ने केशव 
आचार्य के टिपर से दुर्घटना के बाद 
निधन पर रोष जताया। केशव के 
परिवार को उचित मुआवजा देने, 
टिपर चालक पर कार्रवाई करने 
की मांग की। आयुक्त ने उचित 

कार्रवाई का आश्वासन दिया है। 
पार्षद दीपक व्यास के लेटरपैड पर 
सौंपे गए ज्ञापन में मांग की गई कि 
दुर्घटना को अंजाम देने वाले वाहन 
के विरुद्ध गैर इरादतन हत्या और 
हिट एंड रन का मामला दर्ज किया 
जाए। दुर्घटना में संलिप्त वाहन 
को तत्काल प्रभाव से सीज किया 
जाए। मृतक के पीड़ित परिवार को 
निगम या संबंधित ठेका कंपनी द्वारा 
उचित मुआवजा और आश्रित को 
नौकरी दी जाए। ज्ञापन देने वालों में 
पार्षद दीपक व्यास, देव किशन और 
दुर्गाशंकर सहित कई गणमान्य लोग 
शामिल रहे।

बीकानेर में बेलगाम दौड़ रहे टिपर: ब्रह्माकुमारी सर्किल पर कार को मारी टक्कर

नाल हॉल्ट व गजनेर  
में होगा ठहराव

जूम न्यूज }बीकानेर

कोलायत में 24 नवंबर को 
आयोजित होने वाले कपिल मुनि 
मेले में श्रद्धालुओं की सुविधा के 
लिए रेलवे ने लालगढ़-कोलायत के 
मध्य 3 जोड़ी अनारक्षित स्पेशल 
रेलसेवाओं के संचालन का निर्णय 
लिया है। ये ट्रेनें 23 और 24 नवंबर 
को चलेंगी। 

उत्तर पश्चिम रेलवे के मुख्य 
जनसंपर्क अधिकारी अमित 
सुदर्शन ने बताया कि मेले के दौरान 
अतिरिक्त यात्री भार को देखते हुए 
यह व्यवस्था की गई है। इन सभी 
स्पेशल रेलसेवाओं में 10 साधारण 
श्रेणी और 02 गार्ड डिब्बों सहित 
कुल 12 कोच लगाए जाएंगे। यात्री 
बिना आरक्षण के सामान्य टिकट 
लेकर इनमें सफर कर सकेंगे। 
संचालन के दौरान ये सभी ट्रेनें मार्ग 

में नाल हॉल्ट और गजनेर स्टेशनों 
पर दोनों दिशाओं में ठहराव करेंगी, 
जिससे ग्रामीण क्षेत्र के श्रद्धालुओं 
को भी सीधा लाभ मिलेगा।
{04733 / 04734 (23 
व 24 नवंबर - 2-2 ट्रिप): 
लालगढ़ से शाम 4:00 बजे रवाना 
होकर 5:10 बजे कोलायत पहुंचेगी। 
वापसी में कोलायत से शाम 6:15 
बजे चलकर 7:15 बजे लालगढ़ 
पहुंचेगी।
{04739 / 04740 (24 
नवंबर - 1-1 ट्रिप): लालगढ़ 
से सुबह 5:35 बजे चलकर 6:50 
बजे कोलायत तथा वापसी में 
कोलायत से 7:20 बजे चलकर 
8:15 बजे लालगढ़ पहुंचेगी।
{04741 / 04742 (24 
नवंबर - 1-1 ट्रिप): लालगढ़ से 
सुबह 10:50 बजे चलकर दोपहर 
12:00 बजे कोलायत तथा वापसी 
में कोलायत से दोपहर 12:40 
बजे चलकर 1:40 बजे लालगढ़ 
पहुंचेगी।

23-24 नवंबर को लालगढ़ 
से चलेंगी 3 जोड़ी विशेष ट्रेनें

बीकानेर में वेस्टर्न डिस्टर्बेंस 
से बदलेगा मौसम:4 दिन 
बाद सर्दी बढ़ने की संभावना

जूम न्यूज }बीकानेर

पश्चिमी राजस्थान में 14 और 15 नवंबर को एक 
नया वेस्टर्न डिस्टर्बेंस सक्रिय होने की संभावना है। 
इसके असर से बीकानेर का मौसम बदल सकता 
है। 14 नवंबर को बीकानेर संभाग के कुछ हिस्सों 
में बादल छाने, मेघगर्जन और 30-40 किलोमीटर 
प्रति घंटे की रफ्तार से तेज हवाएं चलने के साथ 
कहीं-कहीं हल्की बारिश होने की संभावना है।

मौसम विभाग के अनुसार, 15 नवंबर को 
बीकानेर संभाग के उत्तरी भागों में कहीं-कहीं 
हल्की बारिश या बूंदाबांदी हो सकती है। हालांकि, 
राज्य के अधिकांश हिस्सों में मौसम मुख्य रूप से 
शुष्क रहने की संभावना है। बीकानेर में दिन के 
तापमान में फिलहाल ज्यादा बदलाव नहीं हुआ है। 
मौसम विभाग की रिपोर्ट के अनुसार, बुधवार को 
अधिकतम तापमान 33.2 डिग्री सेल्सियस दर्ज 
किया गया, जो सामान्य से 0.9 डिग्री अधिक रहा। 
वहीं, न्यूनतम तापमान 19.8 डिग्री दर्ज हुआ, जो 
सामान्य से 4.1 डिग्री अधिक था। गुरुवार के लिए 
अधिकतम तापमान 33 और न्यूनतम 20 डिग्री 
रहने का अनुमान है। मौसम विभाग के अनुसार, 
16 नवंबर से राज्य के कुछ हिस्सों में अधिकतम 
और न्यूनतम तापमान में 2 से 4 डिग्री सेल्सियस 
तक गिरावट होने की संभावना है। 

जूम न्यूज }बीकानेर

बीकानेर शहर में बुधवार देर रात मां-बेटी के 
साथ लूट की वारदात हुई। बेटी ने इस मामले 
में गंगाशहर थाने में परिवाद देकर कार्रवाई की 
मांग की है। घटना धरणीधर मंदिर के पास रमण 
भवन के आगे हुई। सूचना पर पुलिस मौके पर 
पहुंची, लेकिन तब तक दोनों युवक फरार हो 
चुके थे। बुधवार देर रात करीब 12 बजे रक्षा 
पुरोहित पत्नी आशीष पणिया अपनी मां के साथ 
धरणीधर मंदिर की ओर जा रही थी। वो चौतीना 
कुआं क्षेत्र में भाई दूज मनाकर लौट रही थी। 
मां-बेटी जैसे ही रमण भवन के पास पहुंचीं, 
तभी पीछे से आए दो युवकों ने मां के हाथ में 

रखा बैग छीन लिया। बैग इतनी जोर से खींचा 
गया कि मां सड़क पर गिर गईं और बैग के दोनों 
हैंडल उनके हाथ में ही रह गए। दोनों युवक बैग 
लेकर बाइक से फरार हो गए। इसके बाद रक्षा 
उनके पीछे दौड़ी। आसपास के कुछ लोग भी 
युवकों के पीछे भागे, लेकिन आरोपी मौके से 
फरार हो गए। पीड़ित मां-बेटी ने घटनास्थल से 
ही पुलिस को फोन किया गया। गंगाशहर पुलिस 
मौके पर पहुंची और क्षेत्र में तलाश की, लेकिन 
दोनों युवक नहीं मिले।रक्षा पुरोहित ने पुलिस को 
रिपोर्ट दी है। इसके बाद आसपास के सीसीटीवी 
कैमरे खंगाले जा रहे हैं। रक्षा ने बताया कि बैग में 
चांदी की पायल सहित कुछ आभूषण, 6 हजार 
रुपए नकद और घरेलू सामान था।

जूम न्यूज }नोखा

जिला निर्वाचन अधिकारी निशान्त जैन न ेगरुुवार 
को पांचू और उदासर में बन ेमतदान केंद्रों का 
निरीक्षण किया। उन्होंन ेपंचायती राज आम चुनाव 
क ेचौथ ेचरण की तैयारियां दखेीं। 14 नवंबर 
को जिला परिषद और पंचायत समिति सदस्यों 
क ेलिए मतदान होगा। 16 नवंबर को पंच और 

सरपंच के चुनाव के लिए वोट डाले जाएगें। जनै 
न ेकहा कि शकु्रवार दोपहर तक मतदान दलों 
के कर्मचारी अपन ेकेंद्रों पर पहुचं जाएगं।े उनके 
ठहरन ेऔर भोजन की व्यवस्था करन ेके निर्देश 
दिए। उन्होंन ेमतदान केंद्रों पर प्रवेश और निकासी, 
कतारों के इतंजाम, सरुक्षा, रोशनी, पेयजल, छाया 
और दिव्यांग मतदाताओं के लिए व्हीलचेयर की 
व्यवस्था की जानकारी ली।

जिला निर्वाचन अधिकारी ने मतदान केंद्रों का निरीक्षण किया

भाई दूज मनाकर लौट रहीं मां-बेटी से 
लूट: बाइक सवार युवकों ने छीना बैग

जूम न्यूज }सीकर

सीकर जिले के प्रसिद्ध धार्मिक स्थल 
खाटूश्यामजी में 20 नवंबर को बाबा श्याम 
के जन्मोत्सव पर लाखों श्रद्धालुओं के पहुंचने 
की संभावना है। इसे देखते हुए प्रशासन 
अलर्ट हो गया है। श्रद्धालुओं की भीड़ को 
संभालने और सुरक्षा के लिए फाल्गुनी लक्खी 
मेले जैसी व्यवस्थाएं की जाएंगी। किसी भी 
आपात स्थिति से निपटने के लिए 5 दमकलें 
भी तैनात रहेंगी। इसे लेकर आज(गुरुवार) 
SDM अमृता खंडेलवाल की अध्यक्षता में 
प्रशासनिक और पुलिस अधिकारियों की 

बैठक हुई। बाबा श्याम के जन्मोत्सव को 
लेकर क्राउड मैनेजमेंट के लिए वार्षिक 
फाल्गुनी लक्खी मेले जैसी चाक-चौबंद 
व्यवस्थाएं की जाएंगी। SDM अमृता 
खंडेलवाल ने सभी संबंधित विभागों के 
अधिकारियों को निर्देशित किया कि वे अपने-
अपने विभाग से जुड़े कार्यों और व्यवस्थाओं 
को समय से पूरा कर लें, ताकि बाबा के 
दरबार में आने वाले भक्तों को सुगम और 
सुरक्षित दर्शन हो सकें।

बैठक में ट्रैफिक मैनेजमेंट, पार्किंग और 
सेफ्टी अरेंजमेंट को लेकर चर्चा हुई। तोरण 
द्वार, 2 प्रमुख पार्किंग स्थलों और बाबा 

पार्किंग में कुल 5 दमकल गाड़ियां तैनात 
रहेंगी। श्रद्धालुओं की आवाजाही को सुगम 
बनाने के लिए नगर पालिका प्रशासन को 
कस्बे के प्रमुख मार्गों से अस्थाई अतिक्रमण 
हटाने के सख्त निर्देश दिए गए हैं। बैठक 
के दौरान अधिकारियों ने सुरक्षा, ट्रैफिक, 
पार्किंग और अग्निशमन जैसी आवश्यक 
सेवाओं के सुचारू संचालन के लिए सभी 
विभागों के बीच बेहतर काॅर्डिनेशन बनाए 
रखने पर जोर दिया। बैठक में तहसीलदार 
सुरेंद्र कुमार कुमावत, डीएसपी श्रेष्ठ दीक्षित 
और थानाधिकारी पवन दुलड़ सहित विभिन्न 
विभागों के अधिकारी मौजूद रहे।

बाबा श्याम के जन्मोत्सव पर सुरक्षा के पुख्ता इंतजाम: खाटू में प्रशासन अलर्ट

सिंगोद कला में नदी किनारे कूचों में 
आग लगी: दमकल ने काबू पाया 

जूम न य्ूज } जयपुर

सिंगोद कला के नदी इलाके में आज कूचों में आग लग गई। चौमूं 
से पहुंची दमकल की गाड़ियों ने आग पर काबू पाया। आग की 
लपटें और धुआं देखकर स्थानीय ग्रामीण मौके पर पहुंचे और आग 
बुझाने की कोशिश की। आग को देखते हुए उन्होंने चौमूं दमकल 
केंद्र को सूचना दी। सूचना मिलते ही चौमंू से दमकल की गाड़ियां 
रवाना हुईं। दमकलकर्मियों ने मौके पर पहुंचकर आग बुझाना शुरू 
किया। काफी कोशिश के बाद आग पर काबू पाया गया। आग 
लगने का कारण पता नहीं चल पाया है। इससे कितना नुकसान 
हुआ, इसकी जानकारी भी सामने नहीं आई है। घटना के दौरान 
आसपास के ग्रामीण मौके पर मौजूद थे।

दीवाली प्रतियोगिता में अब 19 नवंबर 
तक कर सकेंगे आवेदन 

जूम न य्ूज } जयपुर

दीपावली पर घरों, बाजारों और प्रतिष्ठानों को सजाने वाले 
शहरवासियों के लिए अच्छी खबर है। जयपुर नगर निगम की 
दीवाली खुशियों वाली प्रतियोगिता में अब 19 नवंबर तक आवेदन 
किया जा सकेगा। जनता, व्यापारियों और वार्ड पार्षदों की मांग को 
देखते हुए निगम ने आवेदन की अंतिम तारीख बढ़ाने का फैसला 
लिया है। इसके साथ ही प्रतियोगिता में भाग लेने के नियमों में भी 
बदलाव किया गया है। अब सभी सात श्रेणियों में दीपावली के 
दौरान की गई सजावट की मोबाइल गैलरी में पहले से सुरक्षित 
तस्वीरें भी अपलोड की जा सकेंगी। इसके लिए दोबारा सजावट 
करने या नई तस्वीरें लेने की जरूरत नहीं होगी। नगर निगम की 
ओर से दीपावली के मौके पर शहर में स्वच्छता, सजावट और 
जनता की सहभागिता को बढ़ावा देने के लिए यह प्रतियोगिता 
आयोजित की जा रही है। निगम को घरों, व्यावसायिक प्रतिष्ठानों, 
संस्थानों और बाजारों की ओर से अच्छा प्रतिसाद मिल रहा है। 
कई पार्षदों और आवेदकों ने आवेदन के लिए अतिरिक्त समय देने 
की मांग की थी। इसके बाद निगम ने अंतिम तारीख बढ़ाकर 19 
नवंबर कर दी है।

घर में घुसकर महिला और युवती से 
मारपीट: चार लोगों को पकड़ा 

जूम न य्ूज } जयपुर

चौमूं के किशनगढ़ रेनवाल कस्बे के रैगर मोहल्ले में घर में घुसकर 
महिला और युवती से मारपीट की गई। पुलिस ने इस मामले में 
चार लोगों को गिरफ्तार किया है। थानाधिकारी राजेंद्र यादव ने 
बताया कि घटना के बाद पीड़ित पक्ष ने पुलिस को सूचना दी। 
पुलिस के मुताबिक गिरफ्तार आरोपियों की पहचान चंद्रभान पुत्र 
कन्हैयालाल, महिपाल पुत्र कन्हैयालाल, राजकुमार पुत्र कंवरसेन 
और कन्हैयालाल पुत्र मदनलाल के रूप में हुई है। चारों वार्ड नंबर 
25 के रैगर मोहल्ले के निवासी हैं। पुलिस ने फिलहाल चारों को 
शांति भंग के आरोप में गिरफ्तार किया है। महिला और युवती से 
मारपीट के मामले में अलग से मुकदमा दर्ज करने की कार्रवाई 
की जा रही है। पुलिस घटना से जुड़े अन्य पहलुओं की जांच कर 
रही है। मामले में शामिल अन्य लोगों की भूमिका भी देखी जा 
रही है। आगे की कानूनी कार्रवाई जांच में सामने आए तथ्यों के 
आधार पर होगी।

ब्रीफ न्यूज

जूम न य्ूज } जयपुर

जयपुर में गुरुवार को एक बार फिर 
तेज रफ्तार थार का कहर देखने को 
मिला। थार ने पैदल जा रहे युवक 
को उसके घर के पास ही टक्कर 
मारी। इसके बाद ड्राइवर ने वापस 
गाड़ी को बैक किया और युवक को 
कुचला। हादसे का सीसीटीवी भी 
सामने आया है। युवक 18 भाई-
बहन की मौत के बाद पैदा हुआ 
था और घर में इकलौता बेटा था। 
हादसा शास्त्रीनगर इलाके के नाहरी 
का नाका स्थित स्वामी बस्ती में 
दोपहर करीब एक बजे का है। 
युवक के परिजन और स्थानीय 
लोग आरोपी ड्राइवर को पकड़ने 
की मांग को लेकर धरने पर बैठ 
गए थे। इस दौरान युवक की बहन 
ललिता बोलीं- ‘मेरे भाई के हत्यारे 

की लाश मेरी गोद में दे दो, जैसे 
मैं अपने भाई की लाश को गोद में 
लेकर बैठी हूं।’ परिजनों का आरोप 
है कि यह हादसा नहीं है, बल्कि 
जानबूझकर कुचला गया है।

एडिशनल डीसीपी नॉर्थ सेकेंड 
बजरंग सिंह ने बताया कि हादसे में 
स्वामी बस्ती निवासी गणेश स्वामी 
(40) की मौत हो गई। पुलिस ने 
बंधा बस्ती निवासी शाहरुख और 
अरशद को डिटेन कर थार गाड़ी 
को जब्त कर लिया। पूछताछ के 
बाद अरशद को गिरफ्तार कर 
लिया और शाहरुख को छोड़ 
दिया। हादसे के समय अरशद 
ही गाड़ी चला रहा था। ललिता ने 
बताया कि उसका और भाई का 
घर पड़ोस में ही है। भाई मेरे घर 
पर पानी पीने के बाद वापस जा 
रहा था। इस दौरान थार ने टक्कर 

मार दी। मैं और मेरा चचेरा भाई 
दौड़कर गए। चेहरे और शरीर पर 
गंभीर चोट थी।

चाचा वेदप्रकाश सोलंकी 
ने कहा कि सुबह ही गणेश को 
अच्छे-भले देखा था। गणेश से 
पहले बड़े भाई के 18 बच्चे हुए थे, 
लेकिन कोई जीवित नहीं रह पाया 
था। गणेश के जन्म पर परिवार ने 
खुशियां मनाई थीं। गणेश मजदूरी 
करता था। परिवार में पत्नी आशा 
(39), बेटा सन्नी (15) और 
बेटी मोनिका (12) हैं। हादसे 
के बाद युवक के परिवार और 
स्थानीय लोग सड़क पर धरने पर 
बैठ गए थे। परिवार का आरोप है 
कि थार ड्राइवर ने जानबूझकर 
टक्कर मारी है। मौके पर भीड़ को 
देखते हुए 5 थानों की पुलिस भी 
तैनात रही थी।

थार से युवक को दो बार कुचला: 18 भाई-बहन की मौत के 
बाद पैदा हुआ था; बहन बोलीं-हत्यारे का शव मेरी गोद में दो

कहा-चुनाव घोषित  
होने के बाद मतदाता 
सूची में संशोधन नहीं

बूंदी जिले की मेंडी ग्राम पंचायत के 
4 वोटर के लिए राजस्थान हाईकोर्ट 
दीपावली की छुट्टी के दिन भी 
खुला। जस्टिस इंद्रजीत सिंह और 
जस्टिस संदीप तनेजा की खंडपीठ 
ने राज्य निर्वाचन आयोग की अपील 
खारिज करते हुए 4 मतदाताओं के 
पक्ष में फैसला सुनाया। हाईकोर्ट ने 
कहा- एक बार चुनाव प्रक्रिया शुरू 
होने के बाद मतदाता सूची में किसी 
भी तरह का संशोधन नहीं किया जा 
सकता है।

राज्य निर्वाचन आयोग और अन्य 
ने एकलपीठ क ेउस फसैले को चनुौती 
दी थी, जिसमें बूदंी जिला निर्वाचन 
अधिकारी की ओर स े मेंडी ग्राम 
पचंायत में जोड़े गए 4 मतदाताओं के 
नाम हटाने क ेआदशे को 4 नवबंर 
को रद्द कर दिया था। दरअसल, बूदंी 

जिले की मेंडी ग्राम पचंायत क ेवार्ड 
नबंर-4 क े मतदाता इन्द्राज सिहं, 
सनुीता दवेी, सदुशे कमुार और सनुीता 
कमुारी पहले सखुपरुा ग्राम पचंायत में 
रहत े थ।े 7 फरवरी को उनक े नाम 
मेंडी ग्राम पचंायत की मतदाता सचूी 
में जोड़े गए थ।े इसक े बाद बहादरु 
सिहं नाम क ेव्यक्ति न ेइन नामों पर 
आपत्ति जताई थी, लेकिन रिटर्निंग 
अधिकारी न े2 अक्टूबर को आपत्ति 

खारिज कर दी थी। 3 अक्टूबर को 
राज्य निर्वाचन आयोग न े पचंायत 
चनुाव कार्यक्रम जारी कर दिया था। 
बहादरु सिहं न े13 अक्टूबर को फिर 
स ेबूदंी जिला निर्वाचन अधिकारी के 
समक्ष अपील दायर की थी। जिला 
निर्वाचन अधिकारी न े मतदाताओं 
को 17 अक्टूबर को नोटिस दिया 
और अगले ही दिन (18 अक्टूबर) 
उनक े नाम मतदाता सचूी स े हटाने 

का आदशे द े दिया। मतदाता सूची 
से नाम हटाने के जिला निर्वाचन 
आधिकारी के आदेश के खिलाफ 
मतदाताओं ने हाईकोर्ट में याचिका 
लगाई। इस पर सुनवाई करते हुए 
जस्टिस आनंद शर्मा की एकलपीठ 
ने 4 नवंबर को जिला निर्वाचन 
अधिकारी का आदेश रद्द कर दिया 
था। इसके बाद राज्य निर्वाचन 
आयोग, बूंदी जिला निर्वाचन 
अधिकारी और हिंडोली ईआरओ ने 
इस आदेश के खिलाफ हाईकोर्ट की 
खंडपीठ में अपील की थी। सुनवाई 
के दौरान राज्य निर्वाचन आयोग की 
ओर से कहा गया कि 3 अक्टूबर 
को केवल चुनाव कार्यक्रम जारी 
हुआ था। अधिसूचना जारी नहीं 
की गई थी। ऐसे में जिला निर्वाचन 
अधिकारी अपनी वैधानिक शक्तियों 
का प्रयोग कर सकता है। इस पर 
कोर्ट ने कहा- चुनाव प्रक्रिया शुरू 
होने के बाद मतदाता सूची में किसी 
भी तरह का संशोधन नहीं किया जा 
सकता है। सिंगल बेंच के आदेश में 
कोई दखल नहीं देंगे।

4 वोटर के लिए छुट्टी के दिन खुला हाईकोर्ट: 
राज्य निर्वाचन आयोग की अपील खारिज

घर की चारदीवारी के भीतर रहने 
वाली एक स्त्री की जिंदगी बाहर से 
भले ही सामान्य दिखाई दे, लेकिन 
उसके भीतर इच्छाओं, सपनों, 
अकेलेपन और असंतोष का कितना 
बड़ा संसार छिपा हो सकता है, 
इसे रंगमंच पर प्रभावशाली तरीके 
से प्रस्तुत किया गया। एपिलॉग 
थिएटर की ओर से जवाहर कला 
केंद्र के कृष्णायन सभागार में प्रसिद्ध 
नाटक ‘अ वुमन अलोन’ का मंचन 
किया गया। प्रस्तुति में एक स्त्री के 
जीवन के उन पहलुओं को सामने 
लाया गया, जिन पर अक्सर परिवार 

और समाज में खुलकर बात नहीं 
होती। नाटक के दौरान कई दृश्यों 
पर दर्शकों ने तालियों से कलाकार 
का उत्साह बढ़ाया, तो कुछ प्रसंग 
ऐसे भी रहे, जहां सभागार में गहरी 
खामोशी छा गई।

राष्ट्रीय नाट्य विद्यालय से 
स्नातक सुनीता तिवारी नागपाल के 
निर्देशन में हुए इस एकल नाटक 
में अभिनेत्री प्रिया सोगानी ने मुख्य 
भूमिका निभाई। करीब एक घंटे तक 
मंच पर अकेले मौजूद रहकर उन्होंने 
अपने अभिनय, संवाद अदायगी 
और भाव-भंगिमाओं से दर्शकों को 
किरदार के साथ जोड़े रखा। कभी 
हास्य के जरिए दर्शकों को हंसाया 

तो कभी स्त्री के भीतर दबे दर्द, 
गुस्से और घुटन को इस तरह व्यक्त 
किया कि दर्शक उस चरित्र की 
परिस्थितियों को महसूस करने लगे।

‘अ वुमन अलोन’ की कहानी 
एक ऐसी महिला के इर्द-गिर्द 
घूमती है, जिसकी जिंदगी घर की 
चारदीवारी में सिमटकर रह गई है। 
उसके आसपास रोजमर्रा की घरेलू 
गतिविधियां हैं, परिवार है और रिश्तों 
की जिम्मेदारियां हैं, लेकिन उसकी 
अपनी इच्छाओं और भावनाओं के 
लिए जगह कम है। बाहर से सामान्य 
दिखने वाली इस जिंदगी के भीतर 
अकेलापन, असंतोष, स्वतंत्रता 
की चाह और अपनी पहचान 

तलाशने का संघर्ष लगातार चलता 
रहता है। नाटक में पति-पत्नी के 
रिश्ते, पारिवारिक बंधनों, स्त्री की 
सामाजिक स्थिति और व्यक्तिगत 
स्वतंत्रता जैसे मुद्दों को उठाया गया। 
खास बात यह रही कि गंभीर विषयों 
को सीधे उपदेशात्मक अंदाज में 
रखने के बजाय हास्य और व्यंग्य के 
माध्यम से प्रस्तुत किया गया। यही 
वजह रही कि कई बार दर्शक हंसे, 
लेकिन उसी दृश्य के भीतर छिपे 
सामाजिक सवाल उन्हें सोचने पर 
भी मजबूर करते रहे।

डारियो फो की रचना में 
हास्य और व्यंग्य के साथ 
सामाजिक सवाल : ‘अ वुमन 

अलोन’ प्रसिद्ध इतालवी नाटककार 
और नोबेल पुरस्कार विजेता डारियो 
फो और फ्रांका रामे की चर्चित 
नाट्यकृति है। इसका हिंदी अनुवाद 
हिमांशु जोशी ने किया है, जबकि 
इसका रूपांतरण सुनीता तिवारी 
नागपाल ने किया। मूल रचना की 
खासियत यह है कि इसमें हास्य 
के माध्यम से सामाजिक व्यवस्था, 
पारिवारिक रिश्तों और महिलाओं 
की स्थिति पर गंभीर सवाल उठाए 
गए हैं। मंचन के दौरान यह बात 
भी प्रभावी ढंग से सामने आई कि 
किसी महिला की जिंदगी को केवल 
उसके पारिवारिक रिश्तों और घरेलू 
जिम्मेदारियों से नहीं समझा जा 

सकता। उसकी अपनी पहचान, 
इच्छाएं और स्वतंत्र अस्तित्व भी 
उतने ही महत्वपूर्ण हैं। नाटक ने 
दर्शकों को यह सोचने का अवसर 
दिया कि घर के भीतर रहने वाली 
महिलाओं की भावनात्मक दुनिया 
को अक्सर क्यों नजरअंदाज कर 
दिया जाता है।
अभिनय ने बांधे रखा, 
किरदार में दिखे कई भाव
एकल नाटक होने के कारण पूरी 
प्रस्तुति का दारोमदार अभिनेत्री प्रिया 
सोगानी पर था। उन्होंने करीब एक 
घंटे तक मंच पर अकेले रहकर 
किरदार के अलग-अलग भावों को 

जीवंत किया। कभी सहज बातचीत 
और हास्य के जरिए किरदार की 
परिस्थितियों को सामने रखा, तो 
कभी गुस्से, पीड़ा और भावनात्मक 
टूटन को अपने अभिनय से व्यक्त 
किया। हंसते-हंसते अचानक भावुक 
हो जाना, भीतर के गुस्से को बाहर 
लाना और फिर खुद को संभालने 
की कोशिश करना जैसे दृश्यों में 
उनके अभिनय के कई रंग देखने 
को मिले। उनकी संवाद अदायगी 
और शारीरिक भाव-भंगिमाओं 
ने एक ही किरदार के भीतर छिपे 
अनेक अनुभवों को दर्शकों तक 
पहुंचाया। निर्देशक सुनीता तिवारी 
नागपाल ने नाटक के भावनात्मक 

और व्यंग्यात्मक पक्षों के बीच 
संतुलन बनाए रखा। सीमित मंच 
और एक ही केंद्रीय किरदार के 
बावजूद प्रस्तुति में दर्शकों की 
रुचि बनी रही। मंच सज्जा, प्रकाश 
व्यवस्था और अभिनेत्री की मंच पर 
गतिविधियों को इस तरह संयोजित 
किया गया कि कहानी का प्रभाव 
लगातार बना रहा। प्रस्तुति में संगीत 
संयोजन एवं संचालन की जिम्मेदारी 
सऊद नियाजी ने निभाई। संगीत ने 
नाटक के भावनात्मक उतार-चढ़ाव 
को और प्रभावी बनाया। वहीं कृष्ण 
पाल सिंह नारुका ने मंच के पार्श्व 
में अपनी भूमिका निभाते हुए प्रस्तुति 
को मजबूती दी।

‘अ वुमन अलोन’: घर की चारदीवारी में कैद स्त्री की खामोश चीख को मंच पर उतारा

जयपुर में वेटरन क्रिकेट 
लीग का कल से आगाज, 
टी-20 में भिड़ेंगी 5 टीमें

क्रिकेट खेलने का जुनून उम्र 
के साथ कम नहीं होता, लेकिन 
नौकरी, परिवार और दूसरी 
जिम्मेदारियों के चलते कई 
खिलाड़ियों को एक समय बाद 
अपना पसंदीदा खेल छोड़ना 
पड़ता है। कुछ खिलाड़ी ऐसे भी 
हैं, जिन्होंने कभी जिला, राज्य 
या राष्ट्रीय स्तर पर क्रिकेट खेला, 
लेकिन समय के साथ मैदान से दूरी 
बन गई। अब ऐसे ही खिलाड़ियों 
को दोबारा क्रिकेट के मैदान पर 

उतरने का मौका मिलने जा रहा 
है। जयपुर में विजन क्रिकेट 
इंडिया लीग (वीसीआईएल) की 
शुरुआत की जा रही है। इसके 
तहत 40 वर्ष, 50 वर्ष और 60 
वर्ष से ज्यादा आयु के खिलाड़ी 
राष्ट्रीय स्तर के टी-20 मुकाबलों 
में अपना खेल दिखाएंगे।

13 से 15 नवंबर तक जयपुर 
में राष्ट्रीय वेटरन टी-20 क्रिकेट 
टूर्नामेंट आयोजित होगा। इसमें 
देश के अलग-अलग हिस्सों 
से आईं 5 टीमें हिस्सा लेंगी। 
मुकाबले रणवीर सिंह क्रिकेट 
स्टेडियम और सोनी स्टेडियम में 
खेले जाएंगे।

इस आयोजन का उद्देश्य उन 
अनुभवी क्रिकेट खिलाड़ियों को 

फिर से प्रतिस्पर्धात्मक क्रिकेट से 
जोड़ना है, जिनके भीतर आज 
भी बल्ले और गेंद के साथ मैदान 
पर उतरने का वही पुराना जुनून 
कायम है।

गुरुवार को लालकोठी स्थित 
कॉन्स्टीट्यूशन क्लब में आयोजित 
कार्यक्रम में खिलाड़ियों की जर्सी 
लॉन्च की गई। इसी के साथ 
विजन क्रिकेट इंडिया लीग की 

विधिवत शुरुआत की घोषणा हुई। 
आयोजन को लेकर खिलाड़ियों 
और आयोजकों में खासा उत्साह 
नजर आया।
उम्र के कारण क्रिकेट से 
दूरी बनाने की जरूरत नहीं
VCIL के संस्थापक शरत शर्मा ने 
कहा कि क्रिकेट खेलने की कोई उम्र 
नहीं होती। अक्सर देखा जाता है कि 
खिलाड़ी एक निश्चित उम्र के बाद 
खेलना बंद कर देते हैं, जबकि उनके 
भीतर खेलने की क्षमता और जुनून 
बरकरार रहता है। ऐसे खिलाड़ियों 
को दोबारा मैदान उपलब्ध कराने के 
उद्देश्य से इस लीग की शुरुआत की 
गई है। उन्होंने बताया कि लीग के 
माध्यम से 40+, 50+ और 60+ 

आयुवर्ग के अनुभवी खिलाड़ियों को 
एक राष्ट्रीय मंच दिया जाएगा। यहां 
वे अपनी प्रतिभा का प्रदर्शन करने 
के साथ दूसरे खिलाड़ियों के साथ 
प्रतिस्पर्धा भी कर सकेंगे। यह केवल 
क्रिकेट टूर्नामेंट नहीं है, बल्कि उम्र 
के हर पड़ाव पर फिटनेस, स्वास्थ्य 
और सक्रिय जीवनशैली बनाए 
रखने की पहल है। इस राष्ट्रीय 
वेटरन टी-20 टूर्नामेंट में पांच टीमें 
हिस्सा लेंगी। इनमें सेंट्रल स्ट्राइकर्स, 
रेस्ट ऑफ इंडिया, मुंबई मास्टर्स, 
बीएसीए केआरएस और गरुड़ा 
बेंगलुरु शामिल हैं। सभी टीमों के 
कप्तान भी जर्सी लॉन्चिंग कार्यक्रम 
में मौजूद रहे। प्रतियोगिता में शामिल 
टीमों और उनके कप्तानों के नाम 
की घोषणा भी हुई।

मैदान पर 60 साल से पार वाले खिलाड़ी दिखाएंगे दम

जूम न य्ूज } जयपुर

जयपरु में जमीन खरीदने और बचेने 
क े नाम पर फर्जी दस्तावेज तैयार 
कर लाखों रुपए की ठगी करने वाले 
गिरोह का बनीपार्क थाना पलुिस ने 
खलुासा किया ह।ै पलुिस ने गिरोह 
क ेचार आरोपियों को गिरफ्तार किया 
ह।ै आरोपियों ने फर्जी आधार कार्ड 
तयैार कर असली मालकिन (खातेदार 
महिला) की जगह दसूरी महिला को 
जमीन का मालिक बताकर पशे किया। 
जमीन बचेने का सौदा कर परिवादी से 
69 लाख 50 हजार रुपए ऐंठ लिए।

डीसीपी वेस्ट प्रशातं किरण 
न े बताया- गिरफ्तार आरोपियों की 
पहचान रिकं ू दवेी (30) निवासी 
साभंर, रामस्वरूप वर्मा (55) 
निवासी रनेवाल, हाल फुलरेा, 
पप्पूराम वर्मा (38) निवासी मोरूदा, 
फलुरेा और अरविद सिहं (35) 
निवासी फुलरेा क े रूप में हईु ह।ै 
आरोपियों से पछूताछ कर गिरोह के 

अन्य आपराधिक मामलों और ठगी 
की रकम क ेसंबधं में जाचं की जा 
रही ह।ै पलुिस क ेअनुसार, विद्याधर 
नगर निवासी माधोसिहं कविया ने 16 
जलुाई को इस्तगासे क ेजरिए मामला 
दर्ज कराया था। परिवादी ने बताया 
कि फुलरेा तहसील क े ग्राम फुलरेा 
स्थित खसरा नंबर 199/1037 की 
3.4394 हके्टेयर खातेदारी जमीन 
का सौदा आरोपियों के साथ किया 
गया था। जमीन की कलु कीमत 81 
लाख 69 हजार 596 रुपए तय हईु 
थी। आरोपियों न े समय-समय पर 
परिवादी स े69 लाख 50 हजार रुपए 
ल ेलिए, लकेिन उसक ेपक्ष में जमीन 
की रजिस्ट्री नहीं करवाई। बाद में 
परिवादी न ेजमीन क ेदस्तावजेों की 
जाचं-पड़ताल की तो परू ेफर्जीवाड़े 
का खलुासा हआु। पता चला कि 
आरोपियों न ेजिस महिला को जमीन 
की वास्तविक खातदेार बताया था, 
उसका उस जमीन स े कोई सबंधं 
नहीं था।

फर्जी कागजों से 69.50 
लाख रुपए में बेची जमीन

मालकिन की जगह दूसरी महिला को पेश 
किया, चार आरोपी गिरफ्तार

